
sþ. 108. Tillaga til þingsályktunar r92. mál]
um samþykkt á starfsreglum Norðurlandaráðs.

(Lögð fyrir Alþingi á 90. löggjafarþingi, 1969).

Alþingi ályktar að samþykkja starfsreglur Norðurlandaráðs, sem prentaðar
eru hér á eftir sem fylgiskjal með ályktun þessari, í stað starfsreglna þeirra, er
samþykktar voru með þingsályktun 30. maí 1958.

Fylgiskjal.
Starfsreglur Norðurlandaráðs.

1. gr.
Norðurlandaráð er vettvangur fyrir þjóðþing Dana, ríkisþing Finna, Alþingi

íslendinga, stórþing Norðmanna og ríkisþing Svía og ríkisstjórnir þessara landa
til þess að ráðgast um þau málefni, er varða samvinnu allra þessara landa eða ein-
hverra þeirra. Lögþing Færeyinga og landsstjórn og landsþing Álandseyja og
stjórn taka þátt í störfum ráðsins.

2. gr.
Ráðið er skipað 78 kjörnum fulltrúum, fulltrúum ríkisstjórnanna, fulltrúum

landsstjórnar Færeyinga og stjórnar Álandseyja. .
Þjóðþing Dana kýs 16 fulltrúa í ráðið, ríkisþing Finna 17 fulltrúa, Alþingi Is-

lendinga 6 fulltrúa og stórþing Norðmanna og ríkisþing Svía hvort um sig 18 full-
trúa. Lögþing Færeyinga kýs, 2 fulltrúa í ráðið og landsþing Álandseyja 1 fulltrúa.
Enn fremur skal kjósa nægilega tölu varamanna.

Fulltrúar skulu kjörnir úr hópi hlutaðeigandi þingmanna og fyrir mismunandi
stjórnmálastefnur. Að öðru leyti skal kosið til þess tíma og með þeim hætti, sem
ákveðið verður af hverju þingi.

Hver ríkisstjórn velur úr sínum hópi stjórnarfulltrúa, svo marga sem hún
óskar., Landsstjórn Færeyinga og stjórn Álandseyja velja hvor um sig úr sínum
hópi 1 fulltrúa.

f deild danska ríkisins eru þeir fulltrúar, sem þjóðþingið og lÖ{.Jþingiðkjósa,
og þeir fulltrúar, sem danska ríkisstjórnin og landsstjórnin velja. f deild Finnlands
eru þeir fulltrúar, sem ríkisþing Finna og landsþing Álandseyja kjósa, og þeir full-
trúar, sem finnska ríkisstjórnin og stjórn Álandseyja velja. t deild Islands eru þeir
fulltrúar, sem Alþingi kýs, og fulltrúar íslenzku ríkisstjórnarinnar, í deild Noregs
fulltrúar, sem stórþingið kýs, og fulltrúar norsku ríkisstjórnarinnar, og í deild Sví-
þjóðar fulltrúar kosnir af ríkisþinginu og fulltrúar sænsku ríkisstjórnarinnar.

3. gr.
Fulltrúar ríkisstjórnanna, landsstjórnar Færeyinga og stjórnar Álandseyja hafa

ekki atkvæðisrétt í ráðinu.
4. gr.

Ráðið kemur saman einu sinni á ári á þeim tíma, sem það ákveður (aðal-
þing), Auk þess kemur ráðið saman, þegar það ákveður sjálft, eða þegar eigi færri
en tvær ríkisstjórnir eða eigi færri en 25 kjörnir fulltrúar óska þess (aukaþing).
Aðalþing skal háð í einhverri höfuðborg landanna. eftir því sem ráðið ákveður.

5. gr.
Ráðið kýs fyrir hvert aðalþing og fyrir tímabilið til næsta aðalþings úr hópi

hinna kjörnu fulltrúa forseta og 4 varaforseta. Forseti og varaforsetar eru stjórn-
arnefnd ráðsíns.



6. gr.
Þingfundir ráðsins eru háðir í heyranda hljóði, nema ráðið ákveði annað vegna

sérstaks eðlis einhvers máls.
7. gr.

Til þess að undirbúa málin skal kjósa þingnefndir og aðrar nefndir. Geta þær
nefndir einnig komið til funda milli þinga.

A aðalþingum er hinum kjörnu fulltrúum skipt niður í fastanefndir til þess
að undirbúa málin. Fastanefndir geta eftir ákvörðun stjórnarnefndar, þegar sér-
staklega stendur á, átt með sér fundi milli þinga.

Kjósa má nefnd til þess að undirbúa tiltekið mál milli þinga.

8. gr.
Deild hvers lands ræður ritara og aðra starfsmenn. Eru þeir störfum sínum

og samvinnu sín i milli háðir leiðsögn stjórnarnefndar.

9. gr.
Sérhver ríkisstjórn og sérhver fulltrúi i ráðinu getur, með því að snúa sér

skriflega til stjórnarnefndar, lagt mál fyrir ráðið. Stjórnarnefndin lætur semja þá
greinargerð, sem hún telur nauðsynlega, og hún sendir skjöl málsins til ríkis-
stjórnanna og fulltrúanna með góðum fyrirvara áður en þing er háð.

10. gr.
Ráðið ræðir sameiginleg áhugamál landanna og getur samþykkt ályktanir til

ríkisstjórnanna. Slíkum ályktunum skal fylgja greinargerð um það, hvernig hver
fulltrúi hefur greitt atkvæði.

Um málefni, sem einungis varða tiltekin lönd, eiga ekki aðrir atkvæðisrétt en
fulltrúar þeirra landa.

11. gr.
Ríkisstjórnirnar skulu tilkynna það ráðinu á hverju aðalþingi þess, hverjar

ráðstafanir hafa verið gerðar í tilefni af ályktunum ráðsins.

12. gr.
Ráðið setur sér sjálft þingsköp.

13. gr.
Hvert land ber kostnað af þátttöku sinni í ráðinu.
Ráðið ákveður, hvernig sameiginlegum kostnaði skuli jafnað niður.
Starfsreglur þessar öðlast gildi 1. janúar 1970.

Athugasemdir við þingsályktunartillögu þessa.
14. janúar 1967 flutti danska ríkisstjórnin í Norðurlandaráði tillögu um aðild

Færeyja að ráðinu. A þingi ráðsins í Helsingfors 1967var tillögunni vísað til laga-
nefndar.

Til þess að tillagan næði fram að ganga, þurfti samþykki réttra stjórnarvalda
í þeim löndum, sem aðild eiga að ráðinu. A þinginu í Helsingfors var því horfið
að því ráði, að ríkisstjórnirnar tækju upp beina samninga í málinu í samráði við
stjórnarnefnd ráðsins.

Málið var síðan rætt á fundi utanríkisráðherra Norðurlanda í Helsingfors 22.
og 23. ágúst 1967. Ráðherrarnir ákváðu í því skyni að reyna að finna viðunandi
lausn að fela embættismannanefnd að undirbúa meðferð málsins á sameiginlegum
fundi forsætisráðherranna og stjórnarnefndar ráðsins í október 1967.

t ágúst kom fram tillaga um aðild Álandseyja að ráðinu.



Á fundi forsætisráðherra og stjórnarnefndar í Reykjavík 8. og 9. okt. 1967 var
ákveðið að skipa nefnd með einum fulltrúa frá hverri ríkisstjórn og einum frá
hverri deild ráðsins til þess að gera tillögu um aðild Færeyja og Álandseyja að
ráðinu.

Nefndina skipuðu af hálfu ríkisstjórnanna dómsmálaráðherrarnir : K. Axel
Nielsen, Danmörku, A. Simonen, Finnlandi, Jóhann Hafstein, Íslandi, frú Elisabeth
Schweigaard Selmer, Noregi, og Herman Kling, Svíþjóð. í nefndinni voru einnig
forsetar Norðurlandaráðs: Eino Sirén, Finnlandi, Poul Hartling, Danmörku, Sig-
urður Bjarnason, Íslandi, Trygve Bratteli, Noregi, og Leif Cassel, Svíþjóð. 2. febrúar
1968 tók J. O. Krag sæti Poul Hartlíngs og 9. s. m. tók Knud Thestrup dómsmála-
ráðherra sæti K. Axel Nielsens.

Síðasta fund sinn hélt nefndin 12. ágúst s. l. og náðist samkomulag um að mæla
með því, að lögþing Færeyinga kjósi tvo lögþingsmenn í Norðurlandaráð og lands-
þing Álandseyja einn fulltrúa. Jafnframt geta Færeyingar og Álandseyingar valið
hvorir sinn stjórnarfulltrúa.

Samkvæmt gildandi starfsreglum Norðurlandaráðs kýs þjóðþing Dana, ríkis-
þing Finna, stórþing Norðmanna og ríkisþing Svía hvert um sig úr sínum hópi 16
menn og Alþingi Íslendinga 5 menn, þannig að Norðurlandaráð, auk stjórnarfull-
trúa, er skipað 69 þingfulltrúum.

Nefndin leggur til, að hvert ríki um sig fái fulltrúa sem hér segir: Danmörk
18 (16 kosna af þjóðþinginu og 2 kosna af lögþingi Færeyinga), Finnland 18 (17
kosna af ríkisþinginu og 1 kosinn af landsþingi Álandseyja), ísland 6, Noregur
og Svíþjóð 18 hvort, og verða þingfulltrúar þá 78 í stað 69 nú.

Stjórnarnefnd Norðurlandaráðs hefur samþykkt þessa lausn á aðild Færeyja
og Álandseyja að Norðurlandaráði. Lögþing Færeyinga hefur og samþykkt hana.

Á sameiginlegum fundi forsætisráðherra Norðurlanda og stjórnarnefndar í
Stokkhólmi 4. nóv. s. l. var samþykkt að stefna að því, að nauðsynlegar breytingar
á starfsreglum Norðurlandaráðs tækju gildi 1. jan. 1970.

í þingsályktunartillögu þessari er lagt til, að 1.-3. gr. starfsreglnauna verði
breytt samkvæmt því, sem gerð hefur verið grein fyrir hér að framan. 4.-13. gr.
þeirra eru óbreyttar. Hagkvæmt þykir að hafa reglurnar í heild á einum stað, og
eru þær greinar því teknar hér með.


